
I. PËRMBLEDHJE EKZEKUTIVE 

Kontrolli i Lartë i Shtetit (këtu e në vazhdim KLSH), ushtroi auditim në Agjencinë Shtetërore 

të Kadastrës, Shoqëria Rajonale Ujësjellës Kanalizime Durrës SH.A, Universiteti i Tiranës, i 

Vlorës “Ismail Qemali dhe i Shkodrës “Luigj Gurakuqi”, “Për zbatimin e rekomandimeve të 

lëna në auditimet e mëparshme të evaduara në 6-mujorin e dytë të vitit 2022”, duke i kushtuar 

vëmendjen e posaçme çështjeve, që lidhen me: 

- Vlerësimin e rekomandimeve të KLSH-së të lëna nga auditimi i kryer në vitin 2021; 

- Hartimi i programeve (plan veprimeve) nga subjekti i audituar, me personat përgjegjës dhe 

afatet konkrete për zbatimin e rekomandimeve; 

- Nxjerrjen nga titullari i njësisë publike të akteve administrative të nevojshme, si: vendimeve 

(urdhrave) për zbatimin e masave organizative, vendimet ekzekutive për shpërblimin e 

dëmit, vendimet e nëpunësit autorizues, komisione disiplinore për dhënien e masave 

disiplinore. 

- Hartimin e programit (plani i veprimit). Respektimi i afateve ligjor për njoftimin e KLSH 

për ecurinë e zbatimit të rekomandimeve brenda afateve të përcaktuara në ligjin nr.154/205 

“Për organizimin dhe Funksionimit e Kontrollit të Lartë të Shtetit”. 

- Zbatimin e rekomandimeve për përmirësimin në legjislacionin në fuqi. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime 

janë zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për masat me karakter organizativ. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime 

janë zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për Shpërblim dëmi ekonomik. Ecuria e zbatimit dhe analizimi i 

rekomandimeve: sa rekomandime janë pranuar dhe nga këto sa rekomandime janë zbatuar 

plotësisht, sa janë zbatuar pjesërisht, sa janë në proces zbatimi dhe sa rekomandimeve nuk 

janë zbatuar. 

- Zbatimin e rekomandimeve për përdorimin me efektivitet dhe ekonomicitet. Ecuria e 

zbatimit dhe analizimi i rekomandimeve: sa rekomandime janë pranuar dhe nga këto sa 

rekomandime janë zbatuar plotësisht, sa janë zbatuar pjesërisht, sa janë në proces zbatimi 

dhe sa rekomandimeve nuk janë zbatuar. 

- Zbatimin e rekomandimeve për masat disiplinore dhe administrative. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime 

janë zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

Kuadri ligjor dhe nënligjor i verifikimit të zbatimit rekomandimeve: 

- Standardet Ndërkombëtare të Auditimit (ISSAI) të INTOSAI-t. 

- Standardet Ndërkombëtare të Auditimit (ISA) të IFAC 

- Kushtetuta dhe Ligji nr. 154/2014 “Mbi Organizimin dhe Funksionimin e Kontrollit të 

Lartë të Shtetit”; 

- Manualet e Auditimit, Rregulloret, Udhëzimet e KLSH-së. 

II. HYRJE 

Auditimi u krye në zbatim të nenin 15 shkronja (j) dhe pika 2, e nenit 30, të ligjit nr. 154/2014, 

datë 27.11.2014 “Për organizimin dhe funksionimin e Kontrollin të Lartë të Shtetit”, Udhëzimit 

të Kryetarit të KLSH-së nr.1, datë 04.11.2016 “Mbi procedurat për ndjekjen dhe dokumentimin 

e punës në auditimin e verifikimit të zbatimit të rekomandimeve të Kontrollit të Lartë të Shtetit”, 

Programit të Auditimit nr. 626/5 prot., datë 06.07.2023 me objekt “Për zbatimin e 

rekomandimeve të lëna në auditimet e mëparshme të evaduara në 6-mujorin e dytë të vitit 

2022”, u krye auditimi mbi hartimin e plan veprimit dhe raportimit në KLSH mbi zbatimin e 

rekomandimeve të lëna për marrjen e masave organizative, dhe të masave të tjera, të 

rekomanduara në përfundimet e auditimit nga KLSH-ja për misionet e mëparshme realizuar në 

subjektet ASHK, UKD, UT, UV dhe USH. 

Auditimi është kryer nga: 

1. B.H, përgjegjës grupi 

2. E.C, anëtare 

3. D.B, anëtar 

4. A.K, anëtare 

5. K.S, anëtare 

6. M.P, anëtare 

7. A.A, anëtar 

Çështjet e Audituara: 

1. Respektimi i afatit ligjor prej 20 ditësh nga data e marrjes së kërkesës, për informimin e 

KLSH për zbatimin e rekomandimeve e lëna nga auditimi i mëparshëm (germa “j” e nenit 15 

të Ligjit nr. 154/2014, datë 27.11.2014“Për organizimin dhe funksionimin e Kontrollin të Lartë 

të Shtetit”). 

Respektimi i afatit ligjor prej 6 muajsh nga data e marrjes së njoftimit të raportit përfundimtar 

të auditimit, për raportimin në KLSH, të ecurisë së zbatimit të rekomandimeve të lëna nga 

auditimi i mëparshëm (pika 2 e nenit 30 të Ligjit nr. 154/2014, datë 27.11.2014). 

2. Realizimi i rekomandimeve për ndryshime apo përmirësime në legjislacionin në fuqi, sipas 

cilësimeve në planin e veprimeve të hartuar nga subjekti i audituar, duke pasqyruar punën e 

bërë, të analizuar për rekomandimet e realizuara plotësisht, pjesërisht, në proces realizimi dhe 

sa nga rekomandimet nuk janë pranuar. 

3. Realizimi i rekomandimeve për masa me karakter organizativ, sipas cilësimeve në planin e 

veprimeve të hartuar nga subjekti i audituar, duke pasqyruar punën e bërë të analizuar për 

rekomandimet e realizuara plotësisht, pjesërisht, në proces realizimi dhe sa nga rekomandimet 

nuk janë pranuar. 

4. Të tjera që rezultojnë gjatë auditimit. 

II.1. Objekti i auditimit 

Bazuar në rekomandimet e Kontrollit të Lartë të Shtetit, ky auditim ka si objektiv, verifikimin 

në subjekt (terren) zbatimin konkret të rekomandimeve të KLSH, pasqyrimin e rasteve të 

shmangies nga këto rekomandime dhe vlerëson aspektet e vendimmarrjes së Titullarëve të 

Institucioneve Publike, në drejtim të rritjes së performancës, me synim përmirësimin e metodës 

së punës, marrjen e masave të nevojshme strukturore, etj. 

II.2. Qëllimi i auditimit 

Auditimi i zbatimit të rekomandimeve, kryhet në funksion të hartimit të Raportit Vjetor të 

aktivitetit të Kontrollit të Lartë të Shtetit, që paraqitet në Kuvendin e Shqipërisë brenda 

tremujorit të parë të vitit pasardhës, bazuar në pikën 3 e nenit 31, të ligjit nr. 154/2014, datë 

27.11.2014 “Për Organizimin dhe Funksionimin e Kontrollit të Lartë të Shtetit”. 

II.3. Metodologjia e auditimit 

Nëpërmjet dërgimit të rekomandimeve në subjektet e audituara, KLSH realizon funksionin 

këshillues, duke respektuar pavarësinë institucionale, në përputhje me kërkesat e ISSAI 1, 

Deklarata e Limës “Udhëzime mbi rregullat e auditimit”, ISSAI 10, Parimi 7, Deklarata e 

Meksikos, “Ekzistencën e Mekanizmave efektive ndjekës në rekomandimet e SAI-ve”, si dhe 

Standardet Ndërkombëtare të Auditimit të INTOSAI-t (ISSAI), për të rritur përgjegjshmërinë 

e nëpunësve publikë, në pranimin e përgjegjësive dhe ndërmarrjen e masave korrigjuese dhe 

përmirësuar punën për të ardhmen i devijimeve nga standardet e pranuara dhe identifikimi i 

rasteve të shkeljes së parimeve të, ligjshmërisë dhe rregullshmërisë financiare, përputhshmëria 

me kriteret e përcaktuara nga ligjet që rregullojnë funksionimin e njësive të pushtetit vendor, 

të menaxhimit financiar me qëllim përmirësimin e funksionimit të njësisë në të ardhmen. 

II.4. Konkluzione 

Në përfundim të procesit të punës audituese në terren nga subjekti i audituar nuk u paraqiten 

kundërshti mbi aktverifikimin e mbajtur mbi zbatimin e rekomandimeve të lëna nga KLSH-ja. 

Nga masat organizative janë pranuar plotësisht 20 masa. Janë zbatuar 8 masa, janë në proces 

zbatimi 11 masa organizative dhe është zbatuar pjesërisht 1 masë organizative. 

II.5. Opinion i përgjithshëm mbi zbatimin e rekomandimeve 

Pavarësisht nga puna e bërë, niveli i realizmit të rekomandimeve është 40%, për disa nga masat 

për të cilat janë në proces zbatimi ose janë zbatuar pjesërisht duhet më shumë punë për 

realizimin e tyre në nivelin 100% të rekomandimeve. 

III. Zbatimi i Rekomandimeve të Lëna në Auditimin e Mëparshëm 

III.1. Përshkrimi i auditimit sipas drejtimeve të auditimit 

I. Shoqëria Rajonale Ujësjellës Kanalizime Durrës Sh.A - SHRUKD 

Nga KLSH, me shkresën nr. 817/7 prot, datë 22.12.2022 për përmirësimin e gjendjes, janë 

rekomanduar 20 masa organizative. Nga masat organizative janë pranuar plotësisht 20 masa. 

Janë zbatuar 8 masa, janë në proces zbatimi 11 masa organizative dhe është zbatuar pjesërisht 

1 masë organizative. 

III.2. Hartimi i programit (Plan veprimit) dhe respektimi i afatit prej 20 ditë për kthimin 

e përgjigjes për zbatimin e rekomandimeve, siç është përcaktuar në nenin 15 shkronja (j) 

të ligjit nr.154/2014, datë 27.11.2014“Për organizimin dhe funksionimin e Kontrollin të 

Lartë të Shtetit”. 

UKD në përgjigje të Raportit Përfundimtar të Auditimit, të dërguar me shkresën nr. 817/7 

prot., datë 22.12.2022 e protokolluar në UKD me nr. 7607 prot., datë 27.12.2022, UKD ka 

marrë masat për ndjekjen dhe zbatimin e tij si më poshtë. 

Në zbatim të urdhrave të Administratorit të Përgjithshëm të UKD, janë miratuar: 

- Programi i punës për realizimin e rekomandimeve në Raportin Përfundimtar të Auditimit në 

UKD nga Kontrolli i Lartë i Shtetit, miratuar me shkresën nr. 7607/8 prot, datë 30.12.2022; 

- Relacion mbi masat e marra për zbatimin e rekomandimeve të lëna në raportin përfundimtar 

të auditimit, protokolluar në KLSH me shkresën nr. 817/8 prot, datë 19.01.2023; 

Në plan janë përcaktuar strukturat përgjegjëse dhe masat që do të ndërmerren për secilin nga 

rekomandimet, duke respektuar afatin prej 20 ditësh për kthimin e përgjigjes në përputhje me 

nenin 15 shkronja (j) të ligjit nr.154/2014, datë 27.11.2014“Për organizimin dhe funksionimin 

e Kontrollin të Lartë të Shtetit”. 

III.3. Respektimi i afatit ligjor prej 6 muajsh nga data e marrjes së njoftimit të raportit të 

auditimit, për raportimin në KLSH, të ecurisë së zbatimit të rekomandimeve të lëna nga 

auditimi i mëparshëm (pika 2 e nenit 30 të ligjit nr. 154/2014, datë 27.11.2014“Për 

organizimin dhe funksionimin e Kontrollit të Lartë të Shtetit”. 



faqe | 6  

UKD nuk ka dërguar raportim në KLSH mbi ecurinë e zbatimit të rekomandimeve, duke mos 

respektuar afatin prej 6 muajsh në kundërshtim me pika 2 e nenit 30 të ligjit nr.154/2014, datë 

27.11.2014“Për organizimin dhe funksionimin e Kontrollit të Lartë të Shtetit”. 

Por duke qenë se ky subjekt është evaduar në fund të vitit 2022 dhe procesi i auditimit për 

zbatimin e rekomandimeve të lëna në auditimet e mëparshme të evaduara në 6-mujorin e dytë 

të vitit 2022, po zhvillohet afërsisht pas 6 muajsh nga afati i raportimit në përmbushje të afatit 

ligjor prej 6 muajsh, pika 2 e nenit 30 të ligjit nr. 154/2014, datë 27.11.2014 “Për organizimin 

dhe funksionimin e Kontrollit të Lartë të Shtetit”. 

III.4. Realizimi i rekomandimeve, sipas cilësimeve në planin e veprimeve të hartuar nga 

subjekti i audituar, duke pasqyruar punën e bërë të analizuar për rekomandimet e 

realizuara plotësisht, pjesërisht, në proces realizimi dhe sa nga rekomandimet nuk janë 

pranuar. 
 

Nga të pranuarat Nr. % 

Zbatuar 8 40 

Zbatuar pjesërisht 1 5 

Në proces 11 55 

Nuk janë zbatuar 0 0 

Nga ana e KLSH me shkresat përcjellëse në auditimin e mëparshëm për përmirësimin e 

gjendjes janë lënë gjithsej 20 masa organizative, nga të cilat janë pranuar plotësisht 20 masa 

ose 100%. Janë zbatuar plotësisht 8 masa ose 40%, janë në proces zbatimi 11 ose 55% masa 

organizative dhe është zbatuar pjesërisht 1 ose 5% masë organizative. 

Më hollësisht, auditimi i zbatimit të rekomandimeve: 

A. MASA ORGANIZATIVE: 

1. Gjetje nga auditimi: Nga administrimi i dokumentacionit për identifikimin dhe menaxhimin 

e riskut në teknologjinë e informacionit, u konstatua se UKD nuk disponon regjistër risku të 

përgjithshëm institucional, ku të përfshihen edhe risqet mbi IT dhe të mbulohen të gjithë 

aktivitet duke përfshirë këtu risqet mbi sistemet Flare ERP dhe Mobiread, proceset e 

menaxhimit të ndryshimit, etj. UKD nuk ka identifikuar dhe vlerësuar ngjarjet e mundshme që 

mund të kenë efekte negative përsa i përket arritjes së objektivave të shoqërisë. 

Nisur sa më sipër rezulton se shoqëria UKD Sh.A. nuk ka hartuar regjistrin e riskut ku të 

përfshiheshin edhe risqet që lidhen me teknologjinë e informacionit, kjo mbështetur në nenin 

11, pika 2, neni 12 pika 3/d si dhe nenet 19-21 të ligjit nr. 10296, datë 08.07.2010, “Për 

menaxhimin financiar dhe kontrollin”, i ndryshuar, Udhëzimi nr. 30, datë 27.12.2011 “Për 

Menaxhimin e Aktiveve në Njësitë e Sektorit Publik”, Udhëzimin nr. 21, datë 25.10.2016 “Për 

nëpunësit zbatues të të gjitha niveleve”, UMF nr. 16, datë 20.07.2016 “Për përgjegjësitë dhe 

detyrat e koordinatorit të menaxhimit financiar dhe kontrollit dhe koordinatorit të riskut në 

njësitë publike”. 

1.1. Rekomandim: Administratori i shoqërisë në bashkëpunim me Drejtorët e Drejtorive dhe 

Degëve të marrin masa për identifikimin dhe hartimin e regjistrit të riskut me qëllim analizimin 

dhe vlerësimin e risqeve, për të mos riskuar përmbushjen e objektivave të shoqërisë në 

përputhje me përcaktimet ligjore e nënligjore, në të cilin të përcaktohen edhe risqet në 

teknologjinë e informacionit. Gjithashtu të marrin masa për hartimin dhe dokumentimin e një 

plan veprimi për minimizimin/ parandalimin e risqeve të identifikuara, si dhe të bëhet 

monitorimi periodik i zbatimit të këtyre masave. 

Përgjigja e subjektit: SHRUKD ka hartuar një plan veprimi dhe do të marrë masa mbi zbatimin 

e rekomandimit për identifikimin dhe hartimin e regjistrit të riskut brenda vitit 2023. 

Nga auditimi rezulton se: Shoqëria Rajonale Ujësjellës Kanalizime Durrës në bazë të zbatimit 

të rekomandimeve të lëna nga KLSH, ka miratuar planin e veprimit me shkresën nr. 7607/8, 

datë 30.12.2022 në të cilën përcaktohen drejtoritë e përfshira dhe përgjegjësitë që kanë 

strukturat e caktuara. 

Rekomandimi është në proces 

2. Gjetje nga auditimi: Nga auditimi u konstatua se ambienti fizik i dhomës së serverave ku 

janë hostuar serverat e sistemeve Flare ERP, Mobiread dhe Oxana si dhe disa pajisje të tjera 

nuk është në përputhje me standardet e përcaktuara në Rregulloren për ndërtimin e dhomës së 

serverëve (Versioni 1.0, datë 02.12.2008) miratuar nga AKSHI (Agjencia Kombëtare e 

Shoqërisë së Informacionit). 

2.1. Rekomandim: UKD të marrë masa për planifikimin dhe ngritjen e një infrastrukture IT 

(ambienteve të dhomës të serverëve dhe rrjetin network) në përputhje me kushtet teknike të 

përcaktuara në rregulloren e miratuar nga AKSHI, që parashikon përcaktimin e standardeve të 

TIK si dhe në përputhje me udhëzimet, standardet dhe praktikat më të mira kombëtare dhe 

ndërkombëtare. 

Përgjigja e subjektit: Janë marrë masa për fillimin e procedurës për ngritjen e një 

infrastrukture IT, në përputhje me kushtet teknike të përcaktuara në rregulloren e miratuar nga 

AKSHI, grupi i ngritur për këtë qëllim është duke hartuar një projekt me specifikimet dhe 

fondin në mënyrë që të vijohet me realizimin e procedurës. Procedura mendohet të realizohet 

brenda vitit 2023. 

Nga auditimi rezulton se: Në lidhje me këtë rekomandim përgjegjësi i sektorit të IT-së, me 

shkresën nr. 153, datë 12.01.2023 është bërë kërkesë për ndërtimin e dhomës së serverëve 

drejtuar administratorit të shoqërisë. Me shkresën nr. 153/1, datë 12.01.2023 është ngritur grupi 

i punës për hartimin e specifikimeve teknike dhe përllogaritjen e fondit limit për ndërtimin e 

infrastrukturës së dhomës së serverëve. 

Rekomandimi është në proces 

3. Gjetje nga auditimi: Nga auditimi mbi konfigurimet aktuale për switch-et kryesore u 

konstatua se: 

-Nuk janë marrë masat e nevojshme që useri admin të limitohet në logimin vetëm nga IP-të 

brenda rrjetit privat dhe nuk është e bllokuar që useri admin të logohet nga jashtë rrjetit, pra 

nga një rrjet publik; 

-Nuk janë krijuar group users me nivele të ndara menaxhim/monitorim. Çdo veprim bëhet nga 

useri admin; 

-Nuk janë krijuar zona me limite të caktuara për brenda LAN si dhe rrjeti nuk është i ndarë në 

VLAN (rrjete virtuale) çka do të bënte të mundur menaxhimin dhe lejimin e grupeve të IP-ve 

në shërbime të ndryshme sipas nevojave. Gjithashtu nuk është krijuar edhe një zonë Untrust e 

cila sipas konfigurimeve shërben për bllokimin e portave të shërbimeve si dhe bllokimin e IP- 

ve të cilat mund të paraqesin problematika ose sulme; 

-Pajisja firewall ka të aktivizuar log-s çka bën të mundur për të verifikuar një sërë procesesh 

që routeri kryen. 

3.1. Rekomandim: Zyra IT pranë UKD të marrë masat e nevojshme për krijimin e 

konfigurimeve përkatëse në rrjetin e institucionit mbi logimin, konfigurimin dhe sigurinë e 

switch-ve dhe firewall-it. Të krijohen zona me limite të caktuara brenda LAN si dhe rrjeti të 

konfigurohet në VLAN (rrjete virtuale) për menaxhimin dhe lejimin e grupeve të IP-ve në 

shërbime të ndryshme sipas nevojave. Gjithashtu të merren masa për administrimin dhe 

implementimin e të gjitha konfigurimeve të nevojshme të evidentuara nga auditimi dhe të tjera 

të mundshme, me qëllim rritjen e sigurisë së infrastrukturës network. 

Përgjigja e subjektit: SHRUKD ka marrë masat e nevojshme për krijimin e konfigurimeve 

përkatëse në rrjetin e institucionit mbi logimi, konfigurimin dhe sigurinë e switch-ve dhe 

firewall-it. Janë krijuar zona me limite të caktuara brenda LAN si dhe rrjeti është konfiguruar 

në rrjete VLAN për menaxhimin dhe lejimin e grupeve të IP-ve në shërbime të ndryshme sipas 

nevojave. Janë krijuar group users me nivele të ndara menaxhim/monitorim. Çdo veprim bëhet 

nga useri admin. 

Nga auditimi rezulton se: Me shkresën nr. 204, datë 16.01.2023 është ngritur urdhri i 

administratorit të përgjithshëm për zbatimin e rekomandimeve të KLSH-së. Në zbatim të 

urdhrit të mësipërm, zyra e IT-së ka realizuar konfigurimet përkatëse në networkun e 

institucionit, për të cilat ka bashkëlidhur printscreen të konfigurimeve përkatëse. 

Rekomandimi është zbatuar 

4.1.Gjetje nga auditimi: Nga auditimi u konstatua se: 

-Procedura e ndjekur për kryerjen e backup-ve nuk është e pasqyruar apo e dokumentuar në 

një dokument administrativ si Rregullore e Brendshme apo dokument tjetër TIK ku të 

përcaktohet mënyra e kryerjes së backup-ve, procesin e ruajtjes së të dhënave për sistemet në 

përdorim nga punonjësit e UKD; 

-Procedurat e backup ndiqen nga operatori ekonomik që kryen mirëmbajtjen; 

-Procedurat e rikthimit (restore) të të dhënave nuk testohen për t'u siguruar që ato janë të 

efektshme dhe që ato mund të ekzekutohen brenda kohës së lejuar për sistemet e 

sipërpërmendura; 

-Ruajtja e backup në vende në distancë nuk realizohet; 

-Në rastet kur të dhënat e backup-it janë të panevojshme nuk ekzistojnë procedura për mënyrën 

e nxjerrjes së tyre jashtë përdorimit; 

-Nuk është e qartë nëse kontrollohet statusi i backup-it nëse procedura është kryer me sukses. 

4.2.Gjetje nga auditimi: Nga auditimi u konstatua se, Ujësjellës Kanalizime Durrës nuk 

disponon një infrastrukturë DRC (disaster recovery center) për rikuperimin dhe vazhdimësinë 

e punës pa ndërprerje si dhe sigurinë e ruajtjes së të dhënave në rastet e dështimit të qendrës së 

të dhënave primare, duke mbartur riskun për humbjen e të dhënave. 

- Nuk disponon dokument të planeve të vazhdueshmërisë së punës (BCP) dhe një plan të 

rikuperimit nga katastrofa (disaster recovery) me qëllim garantimin e vazhdueshmërisë së 

ofrimit të shërbimeve në raste të jashtëzakonshme emergjencash në kundërshtim me pikën 1 

shkronja c) dhe ç), të VKM nr. 710, datë 21.08.2013 “Për krijimin dhe funksionimin e 

sistemeve të ruajtjes së informacionit, vazhdueshmërisë së punës dhe marrëveshjeve të nivelit 

të shërbimit”, i ndryshuar. Këto dokumente përcaktojnë masat, procedurat dhe objektivat të 

mirë dokumentuara për rivendosjen në funksionim të sistemit në rastet e emergjencave dhe që 

sigurojnë vazhdueshmërinë e punës së sistemeve si dhe përcaktimin e RTO (Objektivat e Kohës 

së Rimëkëmbjes) dhe RPOs (Objektivat e Punës së Ripërtëritjes) për çdo proces kritik; 

-Nuk ka identifikuar sistemet ose pjesët e tyre të cilat janë kritike për ofrimin e shërbimit 24 

orë në 7 ditë të javës. 

4.1. Rekomandim: Strukturat drejtuese në UKD në bashkëpunim me zyrën e IT-së të marrin 

masa për ndërtimin dhe hartimin e planeve të vazhdimësisë së biznesit duke përfshirë planet 

për backup për sistemet, pajisjet kompjuterike dhe të dhënat, me qëllim garantimin e sigurisë 

së informacionit dhe uljen e riskut për ndërprerjen e shërbimeve dhe vazhdimësisë së punës. 

Përgjigja e subjektit: Janë marrë masat e nevojshme për ndërtimin dhe hartimin e planeve të 

vazhdimësisë së biznesit duke përfshirë planet për backup për sistemet, pajisjet kompjuterike 

dhe të dhënat. Dokumentimi bëhet me anë të marrjes automatike të përgjigjes me email pas 

çdo procesi të përfunduar. Bëhet backup nga operatori ekonomik dhe nga SHRUKD backup 

janë programuar që pas çdo jobs të përfunduar me sukses të fshihen me të vjetrat. 

Nga auditimi rezulton se: Në lidhje me rekomandimin e mësipërm SHRUKD shprehet se në 

bashkëpunim me OE janë marrë masat për konfigurimet përkatëse në sistem për procesin e 

backup-it por nuk janë marrë masa për hartimin dhe miratimin e planeve për backup dhe 

vazhdimësisë së punës si dokumente rregulluese të brendshme që do ti vijnë në ndihmë stafit 

të SHRUKD. Meqenëse SHRUKD ka marrë angazhimin për realizimin e këtij rekomandimi 

plotësisht, konsiderohet në proces zbatimi. 

Rekomandimi është në proces 

4.2. Rekomandim: UKD duke marrë në konsideratë që në të ardhmen do të ristrukturohet në 

një shoqëri Rajonale të Ujësjellës Kanalizime, ndryshim i cili do të sjellë bashkim me 

ujësjellësit e tjerë në një të vetëm, të bëjë të mundur marrjen e masave afatgjata për planifikimin 

dhe ngritjen e një infrastrukture DRC në përputhje me kushtet teknike të përcaktuara aktet 

ligjore dhe nënligjore, që parashikojnë përcaktimin e standardeve të TIK si dhe në përputhje 

me udhëzimet, standardet dhe praktikat më të mira kombëtare dhe ndërkombëtare në lidhje me 

ndërtimin e një site dytësor, me qëllim mundësimin e ofrimit të shërbimit pa ndërprerje dhe 

parandalimin e humbjes ose të shkatërrimit aksidental të të dhënave, në rastet e dështimit të 

qendrës së të dhënave primare. 

Përgjigja e subjektit: SHRUKD do të marrë masa në vijimësi mbi zbatimin e rekomandimit. 

Nga auditimi rezulton se: Meqenëse ky rekomandim kërkon shtrirje në kohë edhe pas 

ristrukturimit të institucionit të UKD në SHRUKD si dhe është një rekomandim i pranuar nga 

SHRUKD dhe në planin e veprimit të miratuar me shkresën nr. 7607/8, datë 30.12.2022, ka 

përcaktuar drejtoritë e përfshira dhe personat përgjegjës, do të konsiderohet në proces. 

Rekomandimi është në proces 

5. Gjetje nga auditimi: Nga administrimi i dokumentacionit u konstatua se: 

-UKD, ka investuar në ngritjen e Active Directory për menaxhimin e userave, pajisjeve, 

aplikacioneve dhe marrjen e shërbimeve me anë të një autentifikimi të vetëm “single sign in”, 

por nuk e ka vënë në përdorim akoma Active Directory. duke mos përdorur të gjitha përfitimet 

e saj. 

-Të gjitha konfigurimet e Active Directory janë by default, pra konfigurimi i politikave të 

sigurisë mbi fjalëkalimet, të drejtat e përdoruesve, të dhënat e sigurisë, etj, janë në gjendjen 

fillestare të lënë nga sistemi në momentin e implementimit të aplikacionit. 

Disa nga risqet që vijnë si rezultat i konfigurimeve default i active directory: 

-Ekziston rreziku i mos menaxhimit të politikave që mund t'i lejojë përdoruesit të marrin shumë 

të drejta; 

-Rreziku që politikat e fjalëkalimit nuk janë në përputhje me kërkesat e entitetit ose praktikat 

më të mira. Kjo mund ta bëjë më të lehtë për personat e paautorizuar qasjen në rrjet dhe sisteme; 

-Fjalëkalimet që nuk skadojnë kurrë mund të rezultojnë në akses të paautorizuar. Ky është 

veçanërisht një rrezik nëse ka llogari të përbashkëta përdoruesish ose llogari të sistemit me 

privilegje administratori. Kështu, ish-punonjësit mund të abuzojnë me këto të drejta; 

- Llogaria e një përdoruesi me një fjalëkalim bosh mund të rezultojë në akses të paautorizuar; 

-Nëse kompania ka vetëm një politikë fjalëkalimi, ajo duhet t'i përshtatet të gjitha nevojave, dhe 

për këtë arsye mund të jetë e dobët, etj. 

5.1. Rekomandim: UKD të marrë masa për konfigurimin dhe vendosjen në përdorim të Active 

Directory, me qëllim standardizimin e infrastrukturës IT, rritjen e sigurisë së rrjetit si dhe 

garantimin e një identifikimi të qendërzuar dhe të sigurt. 

Për një identifikim të qendërzuar të sigurt të kontrollit dhe menaxhim të shërbimeve, 

konfigurimi i politikave të sigurisë së Active Directory duhet të realizohet sipas rëndësisë dhe 

në përputhje me standardet më të mira, në mënyrë që të rritet niveli i sigurisë së aksesit. 

Përgjigja e subjektit: SHRUKD ka marrë masa për konfigurimin dhe vendosjen në përdorim 

të Active Directory, me qëllim standardizimin e infrastrukturës IT, rritjen e sigurisë së rrjetit 

dhe garantimin e një identifikimi të qendërzuar dhe të sigurte duke krijuar klasifikimin e 

departamenteve dhe file share të ndara sipas rekomandimeve dhe drejtorive. 

Nga auditimi rezulton se: Në lidhje me rekomandimin e mësipërm SHRUKD ka marrë masa 

për vendosjen në përdorim të Active Directory si dhe ka bërë konfigurimet përkatëse në Active 

Directory. 

Rekomandimi është zbatuar 

6. Gjetje nga auditimi: Për periudhën e audituar, u konstatua se UKD nuk ka politika të ruajtjes 

së dokumenteve dhe nuk ka të dokumentuar një plan masash për identifikimin, trajtimin e 

gabimeve dhe incidenteve që mund të ndodhin në infrastrukturën IT, dhe në mungesë të 

procedurave të shkruara, risqet menaxhohen mbi bazë ngjarjesh. Suporti, mbështetje teknike 

dhe logjike për operacionet IT që ndihmojnë mbarëvajtjen e strukturave të institucionit, kryhen 

nëpërmjet shkëmbimeve verbale dhe nëpërmjet e-mail-eve. 

6.1. Rekomandim: Strukturat Drejtuese në UKD në bashkëpunim me zyrën IT të marrin masa 

për identifikimin, dokumentimin dhe monitorimin e incidenteve si dhe menaxhimin e 

ndryshimeve dhe dokumentimin e tyre. 

Përgjigja e subjektit: SHRUKD është duke analizuar situatën dhe do të marrë masa në vijimësi 

mbi zbatimin e rekomandimit. 

Nga auditimi rezulton se: Me shkresën nr. 204, datë 16.01.2023 është ngritur urdhri i 

administratorit të përgjithshëm për zbatimin e rekomandimeve të KLSH-së. Në zbatim të 

urdhrit të mësipërm, zyra e IT-së është duke analizuar situatën për të realizuar identifikimet 

përkatëse. 

Rekomandimi është në proces 

7. Gjetje nga auditimi: Nga auditimi u konstatua se funksionimi dhe organizimi i strukturës 

së IT-së në nivel zyre nën varësi të Drejtorisë ligjore dhe me një staf shumë të vogël, nuk i 

përgjigjet shtrirjes së teknologjisë së informacionit në UKD duke sjellë uljen e ndikimit të IT- 

së në qeverisjen e shoqërisë si dhe zbeh ndikimin e varësisë direkt nga menaxhimi i lartë. 

7.1. Rekomandim: Strukturat drejtuese të UKD, duke marrë në konsideratë kohën, burimet e 

nevojshme të analizojnë mundësinë e ndryshimeve strukturore të strukturës ekzistuese IT me 

qëllim rritjen e rolit të saj dhe të marrin masa për ngritjen në nivel të strukturës së IT nga nivel 

zyre në nivel Drejtorie. 

Përgjigja e subjektit: Rekomandimi i auditimit është zbatuar me strukturën e re të SHRUKD- 

së, pasi zyra e IT ka ndryshuar varësinë duke kaluar direkt në varësi të administratorit të 

shoqërisë pranë kabinetit. 

Nga auditimi rezulton se: Rekomandim rezulton i zbatuar, duke qenë se në fazën kur janë 

dërguar rekomandimet e KLSH-së, UKD-ja kaloi një fazë ristrukturimi pasi u shndërrua në 

shoqëri rajonale dhe struktura e IT-së ka kaluar në varësi të administratorit të shoqërisë. 

Rekomandimi është zbatuar 

8.1. Gjetje nga auditimi: Nga auditimi u konstatua se, dy nga tre manualet e përdorimit të 

moduleve të sistemit Flare ERP nuk janë të përditësuara. Këto manuale shërbejnë si udhëzues 

për të gjithë përdoruesit që kanë të drejtë të aksesojnë sistemin Flare ERP. Sistemi i mundëson 

shoqërisë trajtimin dhe menaxhimin e abonentëve, matësave, tarifave, artikujve, nivelet e 

çmimeve, leximet e matësave dhe menaxhimin e abonentëve në qytetin e Durrësit dhe zonave 

që UKD menaxhon. -Manual përdorimi për modulin “Flare Accounting”; -Manual përdorimi 

për modulin “Flare Billing”; -Manual përdorimi për modulin “Flare HR and Payroll” 

Këto manuale përdorimi u shpjegojnë përdoruesve se si tё kryejnë tё gjithë proceset e 

përdorimit të sistemit duke filluar që nga hapja e userave sipas roleve përkatës deri në 

shpjegimin e menuve dhe nën menuve përkatëse në sistem. Sistemi është i përbërë nga 4 

module dhe secili modul ka manualin përkatës. 

8.2. Gjetje nga auditimi: Nga auditimi u konstatua se nuk ka një akt rregullues në të cilin të 

përcaktoheshin rregullat standarde mbi përdorimin e e-mailit të punës, përgjegjësitë e 

gjithsecilit, siguria, administrimi, etj. 

8.1.Rekomandim: UKD, të hartojë, amendojë dhe miratojë, manualet e përdorimit të sistemit 

Flare ERP duke reflektuar ndryshimet institucionale, strukturore dhe kompjuterike që priten të 

ndodhin pas transformimit shoqërisë UKD në shoqëri rajonale. 

Gjithashtu të merren masa për hartimin dhe miratimin e një rregulloreje të përgjithshme për 

funksionimin e sistemeve të teknologjisë së informacionit të cilët ka në përdorim UKD, në të 

cilat të jenë të pasqyruara saktë përgjegjësitë, detyrat dhe të drejtat për menaxhimin e 

përdoruesve të këtyre sistemeve. Në këtë rregullore të përcaktohen edhe rregulla për 

menaxhimin dhe përdorimin e e-mailit zyrtar të punës. 

Përgjigja e subjektit: Rekomandimi i auditimit është zbatuar me strukturën e re të SHRUKD- 

së. 

Nga auditimi rezulton se: Në lidhje më këtë rekomandim është hartuar dhe ndërtuar manuali i 

përditësuar për përdorimin e sistemit Flare ERP. Nuk është dokumentuar asnjë akt rregullues i 

hartuar apo miratuar për funksionimin e sistemeve të teknologjisë së informacionit ku të 

përfshihet dhe mënyra e përdorimit të emal-it institucional. 

Rekomandimi është zbatuar pjesërisht 

9. Gjetje nga auditimi: Nga auditimi mbi politikat e sigurisë së përdoruesve në sistemet ERP 

dhe Mobiread u konstatua se: 

- Passwordin e userit, sistemi e merr automatikisht siç është username i përdoruesit dhe sistemi 

nuk të lejon të menaxhosh këtë funksion; 

- Përdoruesi sapo logohet (first log-in) me fjalëkalim fillestar, nuk i shfaqet automatikisht nga 

sistemi tabela e cila të kërkon vendosjen e fjalëkalimit të ri; 

- Në rast se punonjësi nuk e ndryshon fjalëkalimin fillestar dhe vazhdon të përdorë të njëjtin 

password, sistemi i jep akses pavarësisht se përdoruesi se ka ndryshuar passwordin. Nga të 

dhënat e ekstraktuara mbi përdoruesit e sistemeve vihet re se edhe pse kërkohet shumë herë 

reset të paswordit, përdoruesit vazhdojnë sërish me të njëjtat passworde; 

- Siguria e vendosjes së fjalëkalimit nuk është e tipit kompleks ku të kërkohet të ketë minimumi 

8 karaktere, të ketë të paktën 1 shkronjë dhe 1 shifër. 

- Nuk janë dokumentuar politikat e sigurisë të implementuara për përdoruesit e sistemit, si dhe 

detyrimet që nevojiten të aplikohen në fjalëkalimet e tyre, bazuar në pikën 4 “Kërkesat e 

Sigurisë” pika a. të rregullores për “Administrimin e fjalëkalimeve në rrjetet dhe sistemet 

kompjuterike” të miratuar nga AKCESK me urdhrin nr. 86, datë  23.08.2019. 

- Nuk janë dokumentuar politikat e sigurisë të implementuara për fjalëkalimet e sistemeve 

qendrore dhe administrimit bazuar në pikën 4 “Kërkesat e Sigurisë” pika b. Të rregullores për 

“Administrimin e fjalëkalimeve në rrjetet dhe sistemet kompjuterike” miratuara nga AKCESK 

me urdhrin nr. 86, datë 23.08.2019. 

9.1. Rekomandim: Organet drejtuese në UKD të marrin masa për të dokumentuar politikat e 

sigurisë të implementuara për përdoruesit e sistemit, si dhe detyrimet që nevojiten të aplikohen 

në fjalëkalimet e tyre sipas përcaktimeve rregullatore të AKCESK. Gjithashtu të merren masa 

për adresimin e çështjeve të konstatuara nga auditimi, me qëllim rritjen e sigurisë së 

identifikimit të përdoruesve. Të merren në konsideratë praktikat e përcaktuara në rregulloren 

për “Administrimin e fjalëkalimeve në rrjetet dhe sistemet kompjuterike” miratuar nga 

AKCESK. 

Përgjigja e subjektit: Janë marrë masat e nevojshme dhe është drejt përfundimit procesi mbi 

politikat e sigurisë të implementuara për përdoruesit e sistemit, si dhe detyrimet që nevojiten 

të aplikohen në fjalëkalimet e tyre sipas përcaktimeve rregullatorë të AKCESK. 

Nga auditimi rezulton se: Në lidhje me këtë rekomandim u vërtetua me printscreen se janë 

aplikuar disa ndryshime, këto politika nuk rezultojnë se janë hartuar dhe miratuar si pjesë e 

politikave të sigurisë. 

Rekomandimi është në proces 

10.1.Gjetje nga auditimi: Nga auditimi mbi përdoruesit aktiv, të ndarë sipas roleve përkatëse 

në sistemin Flare ERP u konstatua se: 

-Në sistemin Flare ERP nuk është e mirë përcaktuar forma e username, duke qenë se ajo 

popullohet manualisht, disa username kanë shkronjën e parë të emrit dhe pastaj mbiemrin, disa 

username kanë vetëm emrin e përdoruesit, disa emrin dhe një numër, disa vetëm një shkronjë, 

etj. Username-t nuk janë të standardizuar çka tregon që sistemi nuk ka mekanizma të kontrollit 

të inputit. Ka raste që username nuk lidhet fare me emrin e përdoruesit pasi username ka vetëm 

një shkronjë. 

-Në rolin “Admin”, janë aktiv 4 administrator me atributin që kanë të drejta mbi çdo gjë. Nga 

auditimi u konstatua se këta usera nuk identifikohet se çfarë procesesh mbulojnë në sistem, 

duke rritur riskun e ndërhyrjes në sistem dhe duke rritur riskun e tjetërsimit të të dhënave në 

sistem. Përdoruesit me username “sistemi”, “MarsiKx” si dhe “ace” nuk identifikohen se çfarë 

procesesh mbulojnë në sistem dhe kujt useri i përkasin, pra nuk lidhet me një përdorues të 

përvetshëm në mënyrë që të mbikëqyret se cili person e përdor, duke rritur riskun e ndërhyrjes 

në sistem dhe duke rritur riskun e tjetërsimit të të dhënave në sistem. Kjo gjë përsëritet edhe në 

rolin Financë-operator. Gjithashtu ka përdorues që kanë rolin “Admin”, ndërkohë që pozicioni 

i punës së këtyre përdoruesve nuk përputhet me rolin që kanë në sistem. 

-Në rolin “Admin viewer”, është aktiv vetëm një përdorues me atribute për të parë në sistem. 

-Në rolin “Sys Admin” është aktiv një përdorues që është njëkohësisht përgjegjësi i zyrës së 

IT, dhe ka të drejta Viewer si dhe të drejta mbi përdoruesit. Pra përgjegjësi i zyrës IT që duhet 

të ishte në rolin e Super Admin, duke qenë së është administratori i sistemit, nuk ka të drejta të 

plota në sistem. 

-Atributet dhe rolet e userave në sistemin Flare ERP nuk janë të përcaktuara sipas detyrave dhe 

përgjegjësive të përcaktuara në rregulloren e brendshme për funksionimin e UKD por sipas 

funksionaliteteve që punonjësi ushtron në praktikë përgjatë procesit të punës; 

-Një përdorues aktiv mund të autentifikohet në më shumë së një kompjuter. Pra me një 

username mund ta hapësh sistemin Flare ERP në të njëjtën kohë në më shumë se një kompjuter. 

10.2.Gjetje nga auditimi: Nga auditimi mbi përdoruesit aktiv, të ndarë sipas roleve përkatëse 

në sistemin Mobiread u konstatua se: 

-Në sistemin Mobiread nuk është e mirë përcaktuar forma e username, duke qenë se ajo 

popullohet manualisht, disa username kanë shkronjën e parë të emrit dhe pastaj mbiemrin, disa 

username kanë vetëm emrin e përdoruesit, disa emrin dhe një numër, disa vetëm një shkronjë, 

etj. Username-t nuk janë të standardizuar çka tregon që sistemi nuk ka mekanizma të kontrollit 

të inputit. Ka raste që username nuk lidhet fare me emrin e përdoruesit pasi username ka vetëm 

një shkronjë. Si më poshtë: 

-Në rolin “Admin”, janë aktiv 4 administrator me atributin që kanë të drejta mbi çdo gjë. Nga 

auditimi u konstatua se këta usera nuk identifikohet se çfarë procesesh mbulojnë në sistem, 

duke rritur riskun e ndërhyrjes në sistem dhe duke rritur riskun e tjetërsimit të të dhënave në 

sistem. Përdoruesit me username “mikela” si dhe “ace” nuk identifikohen se çfarë procesesh 

mbulojnë në sistem dhe kujt useri i përkasin, pra nuk lidhet me një përdorues të përvetshëm në 

mënyrë që të mbikëqyret se cili person e përdor, duke rritur riskun e ndërhyrjes në sistem dhe 

duke rritur riskun e tjetërsimit të të dhënave në sistem. Kjo gjë përsëritet edhe në rolin 

Azhornues për userat “azhornues 1 dhe 2”, në rolin Lexues për userat “lexues 2 dhe 3”, në rolin 

Verifikues për userat “verifikues 1”. Gjithashtu ka përdorues që kanë rolin “Admin”, ndërkohë 

që pozicioni i punës së këtyre përdoruesve nuk përputhet me rolin që kanë në sistem. 

-Rolin “Admin”, e posedon edhe username “denisgjoni”, i cili sipas informacionit të dhënë 

ushtron pozicionin e drejtorit tregtar në UKD Sh.a, pra këtij useri i janë dhënë atributet e 

administratorit të sistemit, në mospërputhje me aktivitetin e punës që ushtron në sistem. 

-Në rolin “Admin viewer”, janë aktiv dy përdorues me atribute për të parë në sistem. Përdoruesi 

me username “suport” nuk identifikohet në sistem se kujt useri i përket, pra nuk lidhet me një 

përdorues të përvetshëm në mënyrë që të mbikëqyret se cili person e përdor. 

10.1.Rekomandim: Strukturat drejtuese në UKD të marrin masa për analizimin e hollësishëm 

të të gjithë përdoruesve aktivë në sistemet që ka në përdorim UKD me të drejta në sistem sipas 

pozicioneve të punës dhe të të gjithë çështjeve të konstatuara nga auditimi, me qëllim rritjen e 

sigurisë së identifikimit të përdoruesve. Pas analizimit dhe evidentimit të të gjithë përdoruesve, 

të merren masa për bllokimin e aksesit dhe ç’aktivizimin e të gjithë përdoruesve të cilët nuk 

janë të lidhur me përdorues të identifikueshëm, kanë më shumë se një user, kanë më shumë 

atribute se pozicioni i punës, të mbyllë përdoruesit të cilët kanë përfunduar objektin e krijimit 

si dhe të gjitha çështjet e konstatuara nga grupi i auditimit me qëllim ruajtjen e sistemeve nga 

ndërhyrjet e paautorizuara. Gjithashtu të standardizohen username-t e përdoruesve. 

Përgjigja e subjektit: Janë marrë masat e nevojshme për përcaktimin e roleve dhe atributeve 

për të gjithë përdoruesit aktivë të sistemeve. Administratori ka nxjerrë urdhër mbi përcaktimin 

e atributeve dhe roleve që do të ketë secili punonjës në sistem sipas detyrave të përcaktuara në 

drejtoritë përkatëse. 

Nga auditimi rezulton se: Me anë të shkresave me nr.3/4, datë 16.01.2023 mbi përcaktimin e 

roleve të punonjësve në sistemin e UKD, Mobiread dhe shkresës 3/3, datë 13.01.2023 për 

përcaktimin e roleve të punonjësve të emëruar sipas strukturës në sistemin ERP dhe mobiread. 

Rekomandimi është zbatuar 

11.1. Gjetje nga auditimi: Nga auditimi u konstatua se nuk administrohet asnjë 

dokumentacion që të faktojë marrjen e kodit burim, për të dy sistemet Flare ERP dhe Mobiread. 

Nisur sa më sipër dhe në zbatim të rekomandimeve të VKM nr. 710, datë 21.8.2013, të Ministrit 

për Inovacionin, Teknologjinë e Informacionit dhe të Komunikimit, është nxjerrë Udhëzimi nr. 

2, datë 02.09.2013 “Për standardizimin e Hartimin e termave të Referencës për Projektet TIK 

në Administratën Publike”. Në germën “e”, të pikës 8, të kreut II, të këtij udhëzimi përcaktohet 

se, për propozimet e kërkuara, institucionet gjatë hartimit të termave të referencës për projektet 

TIK duhet të marrin në konsideratë çështjet si më poshtë: 

“Të sigurojnë pronësinë e Kodeve Burimore (source code) dhe /ose të drejtën për të blerë Kodet 

Burimore. Pronësinë e Kodeve Burimore, analiza e projektimit, burimi dhe programet e 

ekzekutueshme të të gjitha sistemeve të aplikimit të zhvilluara do ti kalojnë institucionit pa 

asnjë kosto shtesë”. Në zbatim me sa më sipër Kodi i Burimit për të dy sistemet duhet të jetë 

në pronësi të UKD. 

11.2. Gjetje nga auditimi: Nga auditimi u konstatua se: 

-Administrimi dhe menaxhimi i databazës së sistemit Flare ERP dhe Mobiread realizohet nga 

OE. Ky OE gjithashtu është duke ofruar suport për këtë sistem. 

Në sistemin Flare ERP administratori i sistemit që është përgjegjësi i zyrës së IT-së, është i 

kategorizuar në rolin “Sys admin”. Sys Admin ushtron funksionet viewer dhe ka të drejta mbi 

përdoruesit. Në sistemin Mobiread administratori i sistemit që është përgjegjësi i zyrës së IT- 

së, është i kategorizuar në rolin “Admin” dhe ka të drejta të plota mbi çdo gjë në sistem. 

-Detyra e Administratorit të sistemit dhe Administratorit të bazës së të dhënave nuk janë 

atribuar me anë të një shkrese zyrtare nga organet drejtuese të UKD, ku punonjësit e zyrës IT 

të janë emëruar zyrtarisht si Administratorë për administrimin e bazës së të dhënave për të 

ushtruar atributet e përcaktuara sipas funksioneve të tyre dhe të gjitha detyrat e administratorit 

mbi administrimin e bazës së të dhënave të sistemit. 

11.1. Rekomandim: Strukturat drejtuese në UKD në bashkëpunim me specialistët TIK, të 

marrin masa për adresimin e këtyre çështjeve tek OE që ka implementuara sistemet Flare ERP 

dhe Mobiread me qëllim marrjen e kodit në burim të sistemeve, në funksion të përmbushjes të 

përcaktimeve ligjore si dhe krijimin e kushteve të barabarta për operatorët ekonomik që 

dëshirojnë të marrin pjesë në procedurat e prokurimit, duke mos penguar konkurrencën e lirë 

si dhe të stimulojnë pjesëmarrjen e biznesit të vogël dhe të mesëm. 

Përgjigja e subjektit: Kodi burim është marrë në posedim nga SHRUKD 

Nga auditimi rezulton se: Në lidhje me rekomandimin e mësipërm, rezultoi se operatori 

ekonomik që ka bërë implementimin dhe mirëmbajtjen e sistemeve Flare ERP dhe Mobiread, 

e ka sjellë kodin burim, dokumentuar për të dy sistemet me CD, dorazi në SHKUKD. 

Rekomandimi është zbatuar 

11.2. Rekomandim: Administratori i UKD të marri masa për përcaktimin e detyrës së 

Administratorit të sistemit dhe Administratorit të bazës së të dhënave, ku të jenë emëruar 

zyrtarisht Administratorët për administrimin e sistemit dhe bazës së të dhënave duke përcaktuar 

dhe atributet specifike sipas funksioneve të tyre dhe të gjitha detyrat e administratorit. 

Përgjigja e subjektit: Janë marrë masa duke përcaktuar detyrat sipas rekomandimeve të KLSH 

në rregulloren e SHRUKD. 

Nga auditimi rezulton se: Me urdhrin e brendshëm me nr. 19, datë 10.01.2023 të 

administratorit të përgjithshëm të SHRUKD mbi marrjen e masave të lëna në raportin 

përfundimtar të KLSH, detyrat e administratorit të sistemit dhe administratorit të bazës së të 

dhënave i janë deleguar përgjegjësit të sektorit IT z. K. 

Rekomandimi është zbatuar 

12. Gjetje nga auditimi: Nga auditimi u konstatua se nuk janë dokumentuar, diagramat e 

rrjedhës së informacionit , për çdo produkt apo shërbim të konfiguruar në sistemin Flare ERP. 

Gjithashtu nga grupi i auditimit nuk u administrua një dokumentim skematik mbi proceset, 

rregullat dhe procedurat e implementuara për çdo modul apo shërbim që është informatizuar 

në sistemin Flare ERP. 

12.1. Rekomandim: Strukturat Drejtuese në UKD krahas identifikimit të proceseve që 

nevojiten për dokumentimin e gjurmës audituese, të marrin masa që të hartojnë dhe 

dokumentojnë diagramat e rrjedhës së informacionit për çdo proces që realizohet nëpërmjet 

sistemeve me qëllim përcaktimin e të dhënave hyrëse, roleve, ndryshimin, miratimin dhe 

përfundimin për çdo shërbim që realizohet nëpërmjet sistemit informatik. 

Përgjigja e subjektit: Janë marrë masa për hartimin dhe dokumentimin e diagrameve të 

rrjedhës së informacionit për çdo proces që realizohet nëpërmjet sistemeve me qëllim 

përcaktimin e të dhënave hyrëse, roleve, ndryshimin, miratimin dhe përfundimin për çdo 

shërbim që realizohet nëpërmjet sistemit informatik. Sistemi dhe diagrama janë në proces 

zhvillimi mbi bazën e kërkesave dhe nevojave të departamenteve përkatëse. 

Nga auditimi rezulton se: Meqenëse ky rekomandim kërkon shtrirje në kohë edhe pas 

ristrukturimit të institucionit të UKD në SHRUKD si dhe është një rekomandim i pranuar nga 

SHRUKD dhe në planin e veprimit të miratuar me shkresën nr. 7607/8, datë 30.12.2022, ka 

përcaktuar drejtoritë e përfshira dhe personat përgjegjës, do të konsiderohet në proces. 

Rekomandimi është në proces 

13. Gjetje nga auditimi: Nga auditimi u konstatua se: 

-Nivel shumë i ulët i sigurisë së autentifikimit në portal. Për tu identifikuar në këtë portal 

abonenti apo klienti duhet të vendosi në të dyja dritaret numrin e kontratës, pra edhe username 

edhe password janë numri i kontratës. 

-Mungesa e elementëve të sigurisë në ndërfaqen e portalit “selfcare”. Pasi është log-uar për 

herë të parë në portal, abonenti nuk ka asnjë mundësi që të ndryshojë fjalëkalimin, pra 

fjalëkalimi mbetet i njëjtë me numrin e kontratës. 

-Risk i lartë për modifikimin e të dhënave si dhe risk për humbjen apo përdorimin e të dhënave 

personale. Nëse dikush ka ose gjen numrin e kontratës të një abonenti tjetër atëherë ai mund të 

logohet, të shohë faturat, historikun e faturave. 

-Mungesë e popullimit të fushave të kërkuara. Të gjithë ata abonentë në mënyrë rastësore që 

grupi i auditimit, i kontrolloi në sistem, rezultuan që asnjë prej tyre nuk i kishte të populluara 

detajet personale, apo të kishte ndonjë historik ankesash, çka nënkupton që këta abonentë nuk 

e kanë vizituar ndonjëherë këtë portal, apo nuk e kanë aksesuar ndonjëherë kontratën e tyre. 

13.1. Rekomandimi: Strukturat përgjegjëse në UKD të analizojnë dhe adresojnë tek ofruesi i 

shërbimit të mirëmbajtjes parregullsitë, mangësitë e konstatuara nga auditimi mbi portalin 

selfcare dhe të ofrojnë zgjidhje për to me qëllim rritjen e nivelit të sigurisë së aksesit në portal 

dhe garantimin e marrjes së shërbimit të sigurtë për abonentët. 

Përgjigja e subjektit: Janë marrë masat duke u raportuar tek ofruesi i shërbimit të mirëmbajtjes 

parregullsitë, mangësitë e konstatuara nga auditimi mbi portalin selfcare. Sistemi është duke 

u zhvilluar sipas kërkesave të SHRUKD. 

Nga auditimi rezulton se: Me anë të urdhrit të brendshëm nr. 18, datë 10.01.2023 mbi marrjen 

e masave të lëna nga raporti përfundimtar i KLSH-së, si dhe shkresën nr. 87/1 datë 16.01.2023, 

mbi zbatimin e rekomandimeve të KLSH-së, përcaktimet mbi këtë rekomandim i janë deleguar 

grupit të ndjekjes së kontratës, analizimin dhe adresimin e mangësive mbi portalin selfcare si 

dhe adresimin e tyre tek OE që realizon mirëmbajtjen. 

Rekomandimi është në proces 

14. Gjetje nga auditimi: Nga auditimi mbi sistemin Flare ERP u konstatua se: 

-Për shkak të mbingarkesës dhe shtimit të shërbimeve, të abonentëve, si dhe për shkak të 

performancës së dobët të sistemit, ky sistem vazhdimisht punon me ndërprerje dhe ka probleme 

me ecurinë normale të punës duke ndikuar në veprimtarinë e specialistëve dhe institucionit në 

ofrimin e shërbimeve kundrejt qytetarëve dhe bizneseve por edhe vetë administratës së UKD; 

-Sistemi krijon vonesa në shqyrtimin dhe gjenerimin e raporteve të ndryshme; 

-Kur gjenerohet një raport pivot, në qoftë se tenton të gjenerosh dhe një tjetër, raporti i dytë 

nuk mund të gjenerohet pa e mbyllur me parë aplikacionin dhe të futesh përsëri; 

-Sistemi krijon errore dhe nuk gjeneron të dhëna në qoftë se përzgjedhim raporte për periudha 

më shumë se një muaj; 

-Shfaqet error kur kërkohet të ekstraktohen të dhënat mbi rolet në sistemin Flare ERP; 

-Kur tentohet ekstraktimi i klientëve nga sistemi me të gjitha opsionet e zgjedhura të kolonave 

sistemi bllokohet dhe nuk u përgjigjet komandave dhe nuk ekstrakton asgjë sepse bën crash; 

-Kur sistemi aksesohet me anë të VPN, jashtë rrjetit të brendshëm, shpeshherë hasen pengesa 

në aksesimin e tij, pasi sistemi shfaq error. Në momentin që aksesohet është shumë e vështirë 

të punohet në të pasi është shumë i ngadaltë në veprime; 

-Sinkronizimi ndërmjet dy sistemeve Flare ERP dhe Mobiread, realizohet çdo një muaj, çka 

rrit riskun e mospasjes së informacionit të përditësuar për abonentët dhe ndryshimet e 

kontratave ndërmjet dy sistemeve. 

14.1. Rekomandim: Strukturat drejtuese në UKD së bashku me specialistët e IT-së, të 

analizojnë dhe adresojnë tek ofruesi i shërbimit të mirëmbajtjes, parregullsitë, mangësitë e 

konstatuara nga auditimi dhe të ofrojnë zgjidhje për to me qëllim përmirësimin e performancës 

së funksionimit të sistemit Flare në ofrimin e shërbimeve, si dhe të merren masa për shtimin e 

funksionaliteteve të reja sipas nevojës së përdoruesve në sistem. 

Përgjigja e subjektit: Mbi rekomandimin e auditimit janë marrë masat duke u raportuar tek 

ofruesi i shërbimit të mirëmbajtjes parregullsitë, mangësitë e konstatuara nga auditimi. Janë 

shtuar gjithashtu kapacitetet fizike të serverit (ram, ssd, server i ri) për përballimin sa më 

optimal të të gjitha procedurave. 

Nga auditimi rezulton se: Me anë të urdhrit të brendshëm nr. 18, datë 10.01.2023 mbi marrjen 

e masave të lëna nga raporti përfundimtar i KLSH-së, si dhe shkresën nr. 87/1 datë 16.01.2023, 

mbi zbatimin e rekomandimeve të KLSH-së, përcaktimet mbi këtë rekomandim i janë deleguar 

grupit të ndjekjes së kontratës, analizimin dhe adresimin e mangësive mbi përmirësimin e 

performancës së funksionimit të sistemit Flare në ofrimin e shërbimeve si dhe adresimin e tyre 

tek OE që realizon mirëmbajtjen. 

Rekomandimi është zbatuar 

15. Gjetje nga auditimi: Nga auditimi dhe analizimi i të dhënave input/output të sistemit Flare 

ERP mbi “Abonentët” u konstatua se: 

-Kodi i kontratës vendoset në mënyrë automatike nga sistemi Flare ERP dhe në mënyrë 

inkrementale. Gjatë kohës së vendosjes dhe implementimit të sistemit të Flare ERP në UKD 

ka qenë në përdorim një tjetër databazë e ngritur me kodin e kontratave. Gjatë implementimit 

të sistemit Flare ERP të dhënat e mëparshme janë migruar në këtë sistem. Pra të dhënat e 

ekstraktuara nga sistemi ERP mbi numrat e kontratave nuk i përkasin vetëm atyre të krijuara 

nga sistemi ERP por edhe nga të dhënat e mëparshme të migruara. Kontratat e reja me sistemin 

Flare ERP kanë filluar të hapen që prej vitit 2018; 

-Kur plotësohen të dhënat e një abonenti, jo të gjitha fushat e afishuara nga sistemi Flare ERP 

popullohen saktë nga specialistët. Si p.sh. “Adresa e abonentit”, kur nuk dihet adresa e saktë 

shkruhet vetëm emri i zonës ku ndodhet abonenti. 

-Rreth 40% e abonentëve kanë informacion të populluar mjaftueshëm të kontratave. Pjesa tjetër 

kanë informacion të pjesshëm ose nuk janë populluar fare. Ka një numër të lartë abonentësh të 

cilët nuk kanë një numër identifikimi, nipt (në qoftë se janë biznes) apo edhe numrin e telefonit, 

çka nënkupton që këta abonentë kur janë regjistruar si abonentë nuk kanë patur 

dokumentacionin përkatës si kartën ID dhe certifikatën e pronësisë së pronës, dokumente që 

nevojiten për të hapur një kontratë të re, pra informacioni mbi abonentët nuk është i populluar 

dhe i përditësuar. 

Mbi “Input application data set”: 

-Nga analizimi i të dhënave mbi Abonentët në total të UKD, aktiv dhe jo aktiv u konstatua se 

në dy raste kemi dublikim të kodit të kontratës, edhe pse ky kod duhet të vendoset në mënyrë 

automatike nga sistemi. Konkretisht kodi i kontratës me numër: 7777777 dhe kodi i kontratës 

me numër: 2147483647, janë të dublikuar. Mbështetur sa më sipër, kjo nënkupton se sistemi 

nuk ka kontroll për inputin e të dhënave, çka e bën sistemin vulnerabël. Sistemi duhet të 

gjenerojë numrin e kontratave në mënyrë automatike dhe në rritje inkrementale. 

-Tek kolona “Numri i ID”, sistemi duhet të ketë kontrolle të vlefshmërisë së informacionit pasi 

dihet që numri i identifikimit është unik dhe ka një format të përcaktuar se si është i ndërtuar, 

dhe në këtë kolonë nuk mund të popullojmë të dhëna jashtë formatit të përcaktuar. Është 

konstatuar një numër i lartë rastesh që popullimi i kësaj fushe është bërë jo sipas përcaktimeve; 

-Tek kolona “Nipt”, sistemi duhet të ketë kontrolle të vlefshmërisë së informacionit pasi dihet 

që numri nipt është unik dhe ka një format të përcaktuar se si është i ndërtuar, dhe në këtë 

kolonë nuk mund të popullojmë të dhëna jashtë formatit të përcaktuar; 

-Konfigurimi i fushave input të sistemit. Gjatë popullimit të të dhënave të një abonenti sistemi 

duhet të shfaqë për të plotësuar vetëm ato fusha me të dhënat që kërkohen sipas profilit të 

abonentit. P.sh. në qoftë se abonenti është familjar, nga sistemi nuk duhet të shfaqet për tu 

populluar fusha që kërkon niptin e kompanisë. Kjo fushë duhet të jetë aktive vetëm për 

abonentët biznes; 

-Ka raste që lexuesit hedhin leximet e një matësi tjetër në faturimet e një abonenti që nuk është 

i lidhur me atë matës. Këto raste vihen re dhe verifikohen vetëm pasi abonenti i drejtohet me 

ankesë UKD që e ve në dijeni që është faturuar gabim. Pas verifikimit këto fatura sistemohen 

në sistem duke krijuar fatura me vlerë negative në mënyrë që zerohet vlera e shtuar gabim nga 

leximi dhe faturimi. 

15.1. Rekomandim: Strukturat drejtuese në UKD së bashku me specialistët e IT-së, të 

analizojnë dhe adresojnë tek ofruesi i shërbimit të mirëmbajtjes, parregullsitë, mangësitë e 

konstatuara nga auditimi dhe të ofrojnë zgjidhje të menjëhershme për to. Gjithashtu të 

ndërtohen konfigurimet përkatëse të fushave në sistem, mbi popullimin e tyre, sipas natyrës së 

abonentit, duke vendosur njëkohësisht kufizime në sistem me qëllim ndalimin e hedhjeve të të 

dhënave jo të sakta. 

Përgjigja e subjektit: Mbi rekomandimin e auditimit janë marrë masat duke u raportuar tek 

ofruesi i shërbimit të mirëmbajtjes parregullsitë, mangësitë e konstatuara nga auditimi mbi 

portalin. Operatori i mirëmbajtjes së sistemit ka kryer zhvillimet përkatëse. 

Nga auditimi rezulton se: Me anë të urdhrit të brendshëm nr. 18, datë 10.01.2023 mbi marrjen 

e masave të lëna nga raporti përfundimtar i KLSH-së, si dhe shkresën nr. 87/1 datë 16.01.2023, 

mbi zbatimin e rekomandimeve të KLSH-së, mangësitë e konstatuara nga auditimi i janë 

deleguar grupit të ndjekjes së kontratës, me qëllim adresimin e tyre tek OE që realizon 

mirëmbajtjen. Disa nga ndryshimet e reflektuara në sistem janë pasqyruar me printscreen. 

Rekomandimi është zbatuar 

15.2. Rekomandim: Struktura e teknologjisë së informacionit, të marrë masa për analizimin e 

situatës aktuale në lidhje me integritetin dhe plotësinë e të dhënave që përmbajnë sistemet 

informatike Flare ERP dhe Mobiread dhe të merren masat e nevojshme për implementimin e 

mekanizmave të kontrollit dhe validimit të inputit në sistemet informatik, për menaxhimin e 

gabimeve njerëzore dhe teknike në lidhje me përdorimin e sistemit, me qëllim parandalimin e 

përsëritjes së problematikave të konstatuara mbi popullimin jo të saktë të fushave si Nipt, 

Numri i ID, adresa, apo fusha të tjera me qëllim automatizimin dhe rritjen e efektivitetit të 

shërbimeve për të cilat është investuar. 

Përgjigja e subjektit: Mbi rekomandimin e auditimit janë marrë masat duke u raportuar tek 

ofruesi i shërbimit të mirëmbajtjes parregullsitë, mangësitë e konstatuara nga auditimi. 

Operatori i mirëmbajtjes së sistemit ka kryer zhvillimet përkatëse. 

Nga auditimi rezulton se: Me anë të urdhrit të brendshëm nr. 18, datë 10.01.2023 mbi marrjen 

e masave të lëna nga raporti përfundimtar i KLSH-së, si dhe shkresën nr. 87/1 datë 16.01.2023, 

mbi zbatimin e rekomandimeve të KLSH-së, mangësitë e konstatuara nga auditimi i janë 

deleguar grupit të ndjekjes së kontratës, me qëllim adresimin e tyre tek OE që realizon 

mirëmbajtjen. 

Rekomandimi është në proces 

15.3. Rekomandim: Strukturat përgjegjëse në UKD të marrin masa të menjëhershme për 

ngritjen e një grupi pune të përbashkët për të populluar me informacionin përkatës në sistem, 

kontratat sipas abonentëve dhe popullimin e të gjitha fushave të kërkuara nga sistemi. Ky 

proces të shtrihet për të gjitha zonat që mbulon UKD me shërbim dhe të dokumentohet procesi 

i punës në mënyrë që të parandalohet përsëritja e problematikave të njëjta. 

Përgjigja e subjektit: Mbi rekomandimin e auditimit janë marrë masat duke përmirësuar 

parregullsitë, mangësitë, e konstatuara nga auditimi. Personat përgjegjës janë duke kryer 

përmirësimet në hedhjen e të dhënave sipas rekomandimeve. 

Nga auditimi rezulton se: Me anë të urdhrit të brendshëm nr. 19, datë 10.01.2023 mbi marrjen 

e masave të lëna nga raporti përfundimtar i KLSH-së, si dhe shkresën nr. 83/1 datë 16.01.2023, 

mbi zbatimin e rekomandimeve të KLSH-së, mangësitë e konstatuara nga auditimi i janë 

deleguar strukturës përgjegjëse të IT-së. Nuk administrohet dokumentacion mbi ngritjen e 

grupit të punës. 

Rekomandimi është në proces 

16. Gjetje nga auditimi: Nga auditimi u konstatua se: 

- Të gjitha log-et janë të ruajtura në makinat fizike përkatëse, por ato nuk janë testuar, analizuar 

dhe monitoruar ndonjëherë, nëse janë të plota, funksionale dhe të përdorshme. Nuk është e 

përcaktuar se për sa kohë ruhen këto log-e dhe çfarë procedure ndiqet për analizimin e tyre. 

Ekstraktet e logeve të sistemit të kërkuara nga grupi i auditimit të ekstraktuara nga OE, në 



faqe | 18  

pamundësi për tu ekstraktuar nga specialistët e UKD, për shkak se sistemi bënte crash, u sollën 

jashtë afatit të kërkuar dhe ishin jo të plota, kështu që ishte e pamundur analizimi i tyre në 

tërësi. 

-Nga verifikimi i dokumentacionit u konstatua se UKD nuk disponon akte rregullator për 

menaxhimin e log-eve digjitale, në kundërshtim me rekomandimet e pikës 4 shkronja a) të 

“Rregullores për menaxhimin e log-eve digjitale në Administratën Publike”, miratuar me 

urdhrin nr. 109 datë 10.06.2016 të Drejtorit të Agjencisë Kombëtare për Sigurinë Kompjuterike 

(ALCIRT) Institucioni duhet të përcaktojë një rregullore të shkruar për menaxhimin e log-eve 

sipas kërkesave të institucionit. 

- Nuk janë përcaktuar burimet e nevojshme si dhe detyrat e personelit për menaxhimin e log- 

eve; 

- UKD nuk zhvillon kontrolle mbi Audit Log, pavarësisht rëndësisë që kanë këto të dhëna në 

përmirësimin e sistemit, konstatimin dhe analizimin e problematikave të ndryshme. 

16.1. Rekomandim: Strukturat drejtuese në UKD t’i japin rëndësi sigurisë dhe mbrojtjes së të 

dhënave duke filluar me hartimin e një procedure apo rregullore për menaxhimin e gjurmës 

elektronike të auditimit, me qëllim uljen e riskut mbi sigurinë e të dhënave me pasojë humbjen 

dhe tjetërsimin e tyre. Në këtë dokument duhet të specifikohet qartë vendi ku ruhen gjurmët, 

për cilat veprime të përdoruesit ruhen këto gjurmë, koha, struktura përgjegjëse për monitorimin 

dhe analizimin e tyre, detyrat dhe përgjegjësitë, e çdo element që i shërben sigurisë së të 

dhënave në përputhje me rregulloret dhe legjislacionin në fuqi. 

Përgjigja e subjektit: Gjurmët elektronike janë përcaktuar dhe janë ruajtur për secilën makinë 

virtuale apo sistem, ku kanë akses një apo disa usera. 

Nga auditimi rezulton se: Nuk administrohet asnjë dokumentacion mbi hartimin apo inicimin 

e një akti rregullues, që rregullon menaxhimin e gjurmës elektronike. Në argumentimin e 

përfaqësuesit të SHRUKD, shprehet se ka filluar procesi i përcaktimit të gjurmës elektronike 

në secilin sistem apo makinë virtuale. 

Rekomandimi është në proces 

Për sa është trajtuar në këtë pikë të Raportit Përfundimtar të Auditimit është mbajtur Akt 

Verifikimi nr.4, datë 19.07.2023 protokolluar në SHRUKD me nr. 3757 prot., datë 19.07.2022, 

si dhe është trajtuar në faqet 5-18 të Projekt Raportit të Auditimit “Për zbatimin e 

rekomandimeve të lëna në auditimet e mëparshme të evaduara 6-mujorin e dytë të vitit 2022” 

mbi të cilin nuk janë paraqitur observacione mbi Projekt Raportin e Auditimit. 

Përmbledhëse e Masave 
 

Lloji i 

Rekomandimit 

Rekomandime 

Gjithsej 
në numër 

 

Pranuar 
Zbatuar 

plotësisht 

Zbatuar 

pjesërisht 

Në 

proces 

zbatimi 

Pa 

zbatuar 

Masa 

Organizative 
20 20 8 1 11 0 

 

IV. KONKLUZIONE DHE REKOMANDIME 

Për përmirësimin e gjendjes SHRUKD-së i janë rekomanduar 20 masa organizative. Nga 

auditimi rezultoi se, nga masat organizative janë zbatuar 8 masa, janë në proces zbatimi 11 

masa organizative dhe është zbatuar pjesërisht 1 masë organizative. Bazuar në nenet 15 dhe 16 

të Ligjit nr. 154/2014, datë 27.11.2014 “Për organizimin dhe funksionimin e Kontrolli të Lartë 

të Shtetit”, për përmirësimin e gjendjes, Ju rikërkojmë marrjen e masave për zbatimin e 

rekomandimeve që rezultuan të pazbatuara si dhe të zbatuara pjesërisht si më poshtë: 

A. MASA ORGANIZATIVE 

1.1 Gjetje nga auditimi: Nga auditimi i zbatimit të rekomandimeve përcjellë me shkresën me 

shkresën nr. 817/7 prot, datë 22.12.2022 drejtuar UKD (sot SHRUKD), është zbatuar 

pjesërisht rekomandimi 8.1, si vijon: 

8.1.Rekomandim: UKD, të hartojë, amendojë dhe miratojë, manualet e përdorimit të sistemit 

Flare ERP duke reflektuar ndryshimet institucionale, strukturore dhe kompjuterike që priten të 

ndodhin pas transformimit shoqërisë UKD në shoqëri rajonale. 

Gjithashtu të merren masa për hartimin dhe miratimin e një rregulloreje të përgjithshme për 

funksionimin e sistemeve të teknologjisë së informacionit të cilët ka në përdorim UKD, në të 

cilat të jenë të pasqyruara saktë përgjegjësitë, detyrat dhe të drejtat për menaxhimin e 

përdoruesve të këtyre sistemeve. Në këtë rregullore të përcaktohen edhe rregulla për 

menaxhimin dhe përdorimin e e-mailit zyrtar të punës. 

1.1 Rekomandim: Strukturat përkatëse të SHRUKD, të marrin masat e nevojshme për 

rekomandimin e zbatuar pjesërisht me qëllim përshpejtimin e procesit për zbatimin e plotë të 

tij. 

Brenda 3-mujorit të IV të vitit 2023 dhe në vijimësi 

Të tjera 
 

Për të gjitha rekomandimet që konsiderohen në proces zbatimi, inkurajohet përshpejtimi i 

realizimit të plotë të tyre brenda vitit 2023, verifikimi i zbatimit të të cilave do të kryhet në 

auditimin e radhës që KLSH do kryejë në këto subjekte. 

Për rekomandimet të cilat kanë rezultuar të pazbatuara ose të zbatuara pjesërisht nga auditimi 

i ushtruar “Për zbatimin e rekomandimeve të lëna në auditimet e mëparshme të evaduara në 6- 

mujorin e dytë të vitit 2022”, së bashku me pjesë nga Raporti Përfundimtar, do të përcillen në 

subjekt sipas Vendimit të Kryetarit për këtë auditim. 
 

 

Për sa më sipër paraqitet ky Raport Përfundimtar Auditimi 
 

 

KONTROLLI I LARTË I SHTETIT 


